
RESUMO

A finais dos anos 80 do pasado século, Galicia foi protagonista dunha
experiencia de colaboracion vertical (diferentes niveis de poder territo-
rial), horizontal (diferentes sectores/servizos no mesmo nivel territorial) e
transversal (diferentes sectores nos distintos niveis arredor dun mesmo
eixe: o menor), pioneira no eido do traballo social da nosa contorna. Foi un
exemplo de boa praxe que partiu das inquedanzas e de moitas doses de
voluntarismo dos profesionais e, por outra banda, as autoridades souberon
reconecer o valor desta ferramenta de traballo que supufa a creacion dun
recurso que non era suplementario doutros existentes, sendn complemen-
tario, o que incrementaba o potencial de cada un deles a través da coordi-
nacion entre todos. Mantivose vixente durante dous decenios con excelen-
tes resultados, foi modelo e referente para outras experiencias, mesmo
para outras comunidades autéonomas, que gababan a valentia da sla
implantacion. Pero nos Ultimos tempos comezou a decaer ata a sUa desapa-
ricion, xusto cando en Europa se avoga por potenciar estes procederes
como formula de optimizacion dos recursos e de xestion eficaz. E isto fai-
nos cuestionar: non sabemos pofier en valor os nosos logros ou méritos?,
tefien que facérnolo ver desde féra?, ou non temos realmente vocacion
europeista?

RESUMEN

A finales de los anos 80 del siglo pasado, Galicia ha sido protagonis-
ta de una experiencia de colaboracion vertical (diferentes niveles de poder
territorial), horizontal (diferentes sectores/servicios en el mismo nivel
territorial) y transversal (diferentes sectores en los distintos niveles alrede-

dor de un mismo eje: el menor), pionera en el ambito de trabajo social de
nuestro entorno. Fue un ejemplo de buena praxis que partio de las inquie-
tudes y de muchas dosis de voluntarismo de los profesionales y, en algin
momento, las autoridades han sabido reconocer el valor de esta herramien-
ta de trabajo con la creacion de un recurso que no era suplementario de
otros existentes, sino complementario, que incrementaba el potencial de
cada uno de ellos a través de la coordinacion entre todos. Se mantuvo
vigente durante dos decenios en base a los excelentes resultados consegui-
dos, fue modelo y referente para otras experiencias, incluso para otras
comunidades autonomas que alababan la valentia de su implantacion. Pero
en los ultimos tiempos comenzo a decaer hasta su desaparicion justo cuan-
do en Europa se avoga por potenciar estos procederes como formula de
optimizacion de recursos y de gestion eficaz. Y esto nos hace cuestionar-
nos: ;no sabemos poner en valor nuestros logros o méritos?, ;nos lo tienen
que hacer ver desde el exterior? o ;no tenemos realmente vocacion euro-
peista?

ABSTRACT

At the end of the eighties of the newly passed century, Galicia was a
protagonist of a experience of vertical collaboration (different levels of
territorial power), horizontal (different sectors a territorial power identi-
cal) and transversal (different thematicsurroundings from a same axis: the
minor), pioneer in the field of social work of oursurroundings. It was a good
example of praxis that it left from the restlessness and many doses of
voluntarism of the professionals, and that in some instant the authorities
they knew to recognize the value of these toolsof work with the creation of
a resource that was not additional of other existing, but complementary
that it increased thepotential of them to the net one of the coordination
among all. One stayed during two decades in base to the excellent results,
was model and referent for other experiences, even for other CC.AA. that
the praised courage of its implantation. But in the last times began to
decay horn his disappearance, exactly when in Europe it is pleaded to har-
ness these behaviors like formula of optimization of resources and effecti-
vemanagement. And this makes us question to us: do we not know how to
put our achievements or merits in value?, us has it to make see from outsi-
de?, or do we not have really pro-European vocation?

I. CONTEXTUALIZACION

Espana € un pais descentralizado. A necesidade de configurar a
Administracion ordinaria (xestions habituais) e Unica (simplificacion da
Administracion periférica do Estado) no seu territorio e, atendendo a sla
diversidade, vén do modelo constitucional (art. 103.1 da Constitucion) e da
realidade do Estado autondomico. A Administracion, na procura dunha xes-
tion axil e eficaz, debe servir con obxectividade os intereses xerais e actuar
de acordo cunha serie de principios xuridicos que a rexen: eficacia, xerar-

quia, desconcentracion e coordinacion (recollidos en diferentes textos
legais como a Constitucion, a Lofaxe e outros, son un referente na expe-
riencia que imos describir). E preciso, polo tanto, acometer procesos de
simplificacion administrativa dende unha perspectiva organizativa, elimi-
nar e evitar posibles duplicidades e conseguir “unha mellora na calidade
dos servizos que se lle prestan ao cidadan”. Isto implica un modelo dinami-
co e evolutivo. Achegar a Administracion ao cidadan é un factor de progre-
so e modernidade, e tamén de eficacia e inmediatez.

Ao longo destes ultimos anos, en Europa desenvolveuse unha progre-
siva descentralizacion, o que supuxo delegar mais poderes na sociedade e
pasar do ambito nacional ao rexional e, a sua vez, ao local. A finalidade
deste proceso é aumentar a participacion da comunidade na toma de deci-
sions e, cunha concepcion mais sistémica, atinxir unha maior flexibilidade
e un bo servizo a comunidade, co consenso de institucions sociais, empre-
sas e medios de comunicacién. En Europa, estase a vivir un periodo de crise
con cambios que afectan a todas as dimensions da sociedade. Tratase en
realidade dun proceso de transformacion profunda. E ante todos estes cam-
bios sociais, econdémicos, laborais, familiares etc., Europa necesita ideas
novas, novas respostas aos novos e vellos problemas.

Non obstante, a sociedade espaiiola, en xeral, e a sUa clase e siste-
ma politico, en particular, non puideron ou non quixeron definir un sistema
completo e coordinado de competencias e funcions nos distintos niveis
territoriais e institucionais. Polo tanto, todo se fai mais dificil, mais com-
plexo, coa peculiaridade de que habitualmente moitas entidades publicas
intentan facer as mesmas cousas, no mesmo territorio e coa mesma pobo-
acion.

Ante problematicas que afectan a varios sectores, preséntase o pro-
blema da reparticion competencial, elemento de especial importancia, no
que debe harmonizarse a cooperacion e a coordinacion de todos os niveis
de poder territorial e a coordinacion horizontal das diversas politicas que
se proxectan nestes complexos espazos. A colaboracion sectorial, por
exemplo, de ambito intermunicipal e desenvolvida a maior parte das veces
a partir dunha tarefa especifica, presenta a sta vez algunhas lagoas, espe-
cialmente a ausencia de vision de conxunto ou de coordinacion, a falta de
transparencia, responsabilidades mal definidas, asi como pouco control
democratico directo ou posibilidades de participacion. Uns drganos de coo-
peracion transectorial permiten relativizar parcialmente estas dificultades.

Como féormula de optimizacion de recursos e xestion eficaz ante pro-
blematicas plurisectoriais, destaca a experiencia levada a cabo pola
Confederacion Helvética, no ano 2004, para a promociéon da colaboracion
vertical e horizontal. A devandita experiencia vainos servir de elemento
comparativo coa realidade obxecto do presente estudo.

No informe resultado do traballo do grupo técnico da dita comision
concliese:

A. Obxectivos dunha mellor colaboracion.

As estruturas de colaboracion deberian dirixirse a dous fins prin-
cipais:

a) Garantir unha xestion eficaz nas tarefas, o que implica proce-
dementos simples e rapidos que faciliten a toma de decisions
coordinadas e que tenan forza vinculante para todos os muni-
cipios integrados.

a) Ter en conta as esixencias democraticas.
B. Modelo de estrutura.

Un consello supramunicipal decide sobre todas as cuestions estra-
téxicas intersectoriais:

a) As suas decisions son vinculantes para todos os municipios.

b) Este modelo non implica a creacion dun nivel territorial suple-
mentario, pois a execucion das tarefas e o financiamento
seguen sendo tarefa do canton ou do municipio e, polo tanto,
tampouco dispon de autonomia fiscal.

C. Papel do nivel territorial superior.

Cumpre unha funcién moi importante no proceso de elaboracién
de estruturas. Asignaselle un nivel de arbitraxe politica a este
nivel territorial superior, pero sempre dende unha perspectiva de
partenariado (partenaire).

D. A estratexia perseguida para alcanzar os obxectivos comprende
varios eixes de accion e persegue, fundamentalmente, unha
mellor coordinacion das politicas sectoriais da confederacion
-para o que ten en conta as necesidades particulares e concéde-
lles unha especial atencion aos diferentes ambitos politicos da
organizacion do seu territorio-, asi como desenvolver un traballo
de informacion, estimular os intercambios de experiencias e sen-
sibilizar a poboacion.

E. Entre as medidas propostas, destacan as que favorecen a colabo-
racion vertical (incorporacion das cidades e dos municipios a ela-
boracion da politica federal nos ambitos importantes para os dife-
rentes territorios) e a colaboracion horizontal (garantia dunha
planificacion coherente da ordenacion territorial, asi como garan-
tia dun apoio técnico e financeiro para a aplicacion de proxectos
piloto innovadores que teien por obxecto a cooperacion).

Il. XENESE DA COMISION INSTERINSTITUCIONAL SOBRE O
MENOR DA PROVINCIA DA CORUNA

Dende o ano 1986, na cidade da Coruna vifanse reunindo técnicos de
diferentes administracions que abordaban problematicas arredor do menor,
e asi xa no | Encontro de Coordinacion Interinstitucional da Corufia e
Bisbarra celebrado nese ano exponse a necesidade de crear unha estrutu-
ra que coordine as accions das diferentes administracions, pois detectaban-
se fallos na resolucion de problematicas complexas, por razéns como: sola-
pamentos de actuacions de diversos servizos, coincidencias de funcions,
inflacion dalgunha delas (como diagnosticos), deficiencias ou ausencia dou-
tras (seguimentos, tratamentos), discrepancias de criterios entre servizos,
e tamén o paso de casos duns organismos a outros... No Il Encontro cele-
brado en decembro de 1989 no Pazo de Marifan (ao que asisten 37 profe-
sionais de 17 servizos da Corufa e bisbarra), volvese poier de manifesto
esta necesidade imperiosa de coordinacion, sen ser escoitada novamente
por parte das autoridades. E entre abril e xufio de 1990, unha vez asenta-
do o novo Goberno da Xunta, cando unha representacion dese grupo de téc-
nicos mantén unha charla co novo presidente da Xunta na que lle traslada
estas inquedanzas profesionais, e obtén o eco ansiado. Foi asi como, ao
abeiro do Decreto 437/1990, do 6 de setembro, publicado no Diario Oficial
de Galicia, o 21 de setembro de 1990, se creou a Comision Técnica
Interinstitucional do Menor (CTI), que especifica os seus motivos, adscri-
cion, caracter, funcions, composicion e facultades. Deste xeito, esta comi-
sion provincial convértese en motor e modelo para as demais comisions, ao
tempo que é impulsora destes e doutros dispositivos que culminaran na
Comision Insterinstitucional Galega. Precisamente por iso foi a que presen-
tou maior dinamismo, volume e diversidade de actividades e actuacions
acometidas, motivo polo que ademais sera eixe central e referente neste
estudo.

Coexistirian, polo tanto, as comisions provinciais e as comisions
locais (e, a partir do ano 1992, a Comision Técnica Interinstitucional de
caracter autonomico).

As comisions locais distribuironse xeograficamente sobre a base da
distribucion territorial dos equipos psicopedagoxicos de educacion e, por
exemplo, a provincia da Coruna quedou dividida en 8 sectores. Estas comi-
sions locais funcionaron de modo intermitente, salvo a da comarca da
Coruna, que sempre rexistrou un nivel maior de actividade (onde xurdira
como necesidade dos propios técnicos). A Comision Provincial da Coruna
funcionou de xeito mais continuo, pero foise apagando co paso dos anos. O
seu funcionamento minguante tivo relacion directa coa politizacion do seu
funcionamento e, na medida en que os técnicos perderon a sla voz, deixou
de ter sentido.

As demais comisions provinciais (e locais das respectivas provincias)
non chegaron a callar de igual modo, porque o sentiron como algo impos-

to, e non souberon ver nela, nin os técnicos, nin os responsables dos dife-
rentes departamentos, un mecanismo que ofrecia multiples posibilidades
para tantos cambios e melloras, xurdidas da realidade cotia.

Pero na area territorial na que se desenvolveu seguiu tendo a sUa
validez e, de feito, sobre todo ao principio, seguiron funcionando subcomi-
sions de traballo especializadas en areas concretas: saude mental infantil,
ingreso de menores no Centro Fogar Infantil da Coruna, dependente da
Deputacion Provincial, escolarizacion/fracaso escolar etc. De feito, naquel
momento en que o ensino obrigatorio era ata os 14 anos, e para paliar o
abandono prematuro das aulas aos 12-13 anos, o que levaba os menores a
ra ata os 16 cando alcanzaban a idade legal para comezar a traballar,
xorde a proposta de crear uns talleres ocupacionais como alternativa para
a poboacion desescolarizada entre 13 e 16 anos. Atendéronse, aproximada-
mente, 60 alumnos, pero outro dos atrancos que se atopou foi a dificulta-
de existente para a cuantificacion desta poboacion, non cadraban os datos
dos censos para lle poder ofertar alternativas fiables a poboacion real.

FUNCIONAMENTO DA COMISION:

Tras os perceptivos nomeamentos, o 26 de decembro de 1990 tivo
lugar a primeira reunion constitutiva, que quedou formada polos seguintes
organismos:

Presidente: delegado provincial da Conselleria de Presidencia.

Representantes das consellerias provinciais de Educacion, Sanidade,
Cultura, Traballo e Servizos Sociais (Proteccion de Menores), Xulgado de
Menores, Ministerio Fiscal, Insalud, Deputacion Provincial e concellos da
Coruia, Ferrol e Santiago. A maioria dos seus componentes eran técnicos
que xa participaran nos anteriores encontros de coordinacion. Nesta pri-
meira reunion, concretaronse as liflas de actuacion nos seguintes puntos:

a) Marcar as pautas de funcionamento das CTI.
b) Creacion urxente das CTI locais.
c) Darlle solucion a casuistica grave pendente.

d) Abordaxe de “grandes temas” considerados asi polo seu caracter
colectivo e que preocupan na zona:

1. Atencion aos diminuidos fisicos gravemente afectados.
2. Atencion a nenos/mozos con graves problemas de conduta.

3. Menores nunca escolarizados.

4. Poboacion maior de 13 anos que non segue ningunha formacion
regulada.

e) Favorecer e afondar no conecemento e na coordinacion profesio-
nal.

A. PAUTAS DE FUNCIONAMENTO:

Os membros da CTI provincial que traballaban na zona da Corufa
convertéronse, a sta vez, na CTIl Local da Corufa.

Adaptouse o exercicio anual ao curso escolar para sincronizar actua-
cions e a distribucion xeografica das CTI locais ao mapa dos Equipos
Psicopedagoxicos de Apoio (Conselleria de Educacion), por ser nesta insti-
tucion onde, en ultima instancia, repercutian a maioria dos problemas.

Acordouse actuar con dinamica de comision permanente (formada
por presidente, secretario e 3 vogais) e comision plenaria.

Para o debate de casos concretos, citaronse os profesionais directa-
mente implicados nestes e, para a abordaxe de temas relevantes de inte-
rese xeral, nomearonse comisions previas de estudo ou subcomisions.

As CTI locais terian unha composicion profesional en funcion dos ser-
vizos existentes na zona.

Funcionarian cun presidente e un secretario elixido entre os seus
componentes.

Remitirianlle & CTI provincial unha programacion e unha memoria,
coincidindo co inicio e co final do curso escolar.

As problematicas graves abordarianse nas CTI locais a instancia de
calquera profesional, centro ou institucion, sempre que se esgotasen todos
os medios e recursos a sta disposicion nos propios servizos ou sectores. Se
a problematica fose moi complexa e se requirise unha actuacion institucio-
nal que excedese os limites e competencias da CTl local, esta remitiriase-
lle & CTI provincial.

B. RESULTADO DAS ACTUACIONS:

A memoria do primeiro ano de funcionamento da CTI recolle unha
pequena valoracion:

a) Consideraron que as pautas de funcionamento acordado resulta-
ron operativas.

b)

<)

Corrixiuse a casuistica grave de particulares que se presentou: 6
situacions de problematica complexa que afectaban a, aproxima-
damente, 10 nenos (minusvalias psiquicas e fisicas con dificulta-
des de escolarizacion, sindrome de inmunidade alterada con gra-
ves problemas de normalizacion na sta vida diaria, problemas
graves de conduta, menores non escolarizados nin integrados
socialmente que viven nunha situacion afectivo-familiar patoloxi-
ca e illadas do mundo exterior, repercusions do conflito entre a
Xunta e a Deputacion para o internamento de menores tutelados
no Centro Fogar Infantil da cidade da Coruna. Todos eles con gran
repercusion mediatica e, por iso, tamén se recofeceron nos dife-
rentes medios de difusion os logros adquiridos.

Tamén se lles prestou especial atencion as problematicas que
afectaban a colectivos e que tamén, nalgunha medida, se emen-
daran.

As conclusions desa memoria foron presentadas e debatidas nun dos
seminarios do lll Encontro. No devandito encontro determinase que a inter-
vencion coordinada entre as diferentes administracions e organismos é
imprescindible.

A finais de novembro dese ano, a Comision Permanente da CTI
Provincial convocou os responsables politicos das diversas institucions
implicadas e estes comprometéronse a estudar o tema para establecer o
nivel de compromiso e participacion das institucions representadas. Entre
as propostas efectuadas & Comision, indican que para o correcto funciona-
mento das CTI é necesaria:

a)

b)

d)

A promulgacion dunha normativa ou dunha orde que desenvolva o
Decreto 437/1990 e que especifique as pautas de funcionamento
das CTI.

Considerabase urxente a posta en marcha das outras CTI provin-
ciais (ainda que estaban previstas na lei, non se formaran, e pre-
cisaban un impulso).

Organizacion de xornadas autondmicas para a optimizacion dos
recursos publicos.

Solicitude as autoridades administrativas das que dependian os
profesionais que integraban as CTl que lles posibilitasen o tempo
e os medios necesarios que requirisen a sla intervencion.

En 1992, créase a Comision Interinstitucional do Menor.

Ill. CREACION DAS COMISIONS TECNICAS
INSTERINSTITUCIONAIS

Observemos un extracto do texto do Decreto 437/1990, do 6 de
setembro, polo que crean as Comisions Técnicas Interinstitucionais sobre o

Menor:

“O Estatuto de autonomia para Galicia outorgalle competencias a
comunidade autéonoma nas areas de servizos sociais, educacion, xuventude
e sanidade; e en ocasions de modo concorrente con outras administracions
publicas, como son as corporacions locais, as deputacions provinciais e a
Administracion central. Por outro lado, dentro da propia Administracion
autonomica, son varias as consellerias que tenen atribuido o exercicio das
competencias que inciden sobre o menor con problemas sociais, segundo o
aspecto sectorial de que se trate, sexa educativo, sanitario ou asistencial.
Debido a situacion descrita, véiense producindo certas disfuncions ocasio-
nadas pola dispersion competencial, polo que a favor dos principios de
racionalidade, economia e eficacia que debe caracterizar toda actuacion
administrativa é necesario coordinar todas as actuacions desta
Administracion sobre os menores, creando unha comision na que estean
representadas as diversas consellerias implicadas, asi como as demais
administracions publicas que na actualidade vefen traballando neste
campo. Nesta lina de actuacion, convén aproveitar a experiencia de profe-
sionais cun alto indice de cualificacion nos mencionados campos e estima-
se moi positiva a achega de tal colectivo no tratamento conxunto e inte-
gral, de caracter multidisciplinar, dos problemas do menor”.

Podese apreciar que se recolle explicitamente que, na procura dos
principios de eficacia e racionalizacion que rexen a Administracion piblica,
se fai necesaria e conveniente a creacion e a consolidacion dunha estrutu-
ra de coordinacion vertical e horizontal que, de xeito oficioso, xa vifa fun-
cionando nun eido local determinado. E para garantir o correcto desenvol-
vemento e o empuxe preciso deste dispositivo, as comisions de caracter
provincial adscribironse por aquel entén as respectivas delegacions da
Conselleria de Presidencia e Administracion Publica, e actuarian como 6rga-
no asesor e consultivo da Administracion da Comunidade Auténoma de
Galicia en materia do menor, na procura de coordinar as actuacions dos
diversos organos entre si e, na medida do posible, coas de deputacions pro-
vinciais, concellos e outros organos das administracions publicas.

Correspondelles, entre outras, as seguintes funcions:

a) Realizar estudos, dende unha perspectiva integral e interdiscipli-
naria, da situacion e das necesidades dos diversos servizos rela-
cionados co menor, en especial no campo sanitario, asistencial e
docente.

b) Elevar unha proposta aos drganos competentes das administra-
cions pUblicas afectadas relativa as medidas que se van tomar e
sobre os programas de actuacion que se consideren mais axeita-
dos as necesidades.

c) Elaborar informes e ditames por peticion dos 6rganos competen-
tes da Xunta de Galicia.

d) Solicitar das diversas administracions publicas toda a informacion
e documentacion que lles sexa necesaria para desenvolver mellor
as sUas funcions, agas as que tefian caracter reservado.

e) Propofer e executar as pautas de actuacion conxunta dos casos
graves, conflitos que, ao non poder ser resoltos polas institucions
e polos medios dos propios servizos sanitarios, asistenciais e
docentes, requiren unha actuacion coordinada dos diversos secto-
res implicados para que, se é o caso, sexan levadas a cabo polo
organo competente.

Seguindo esta traxectoria, e tras a analise dos logros e necesidades
reflectidos na memoria do primeiro ano de exercicio de Comisidn
Interinstitucional sobre o Menor da provincia da Coruia, creouse a Comision
Interinstitucional do Menor co Decreto 120/1992, de ambito autonomico,
ao tempo que se propiciou o impulso para a creacion das demais comisions
provinciais.

IV. ANALOXIAS E ASINTONIAS COAS POLITICAS EUROPEAS
ACTUAIS.

E oportuno neste punto deternos a observar as similitudes entre esta
experiencia na nosa comunidade auténoma e a referida da Confederacion
Helvética que, dende as administracions europeas, proponen como modelo
para seguir o resto das rexions do espazo europeo. Obsérvese igualmente a
diferenza no tempo. Galicia, ano 1991. Suiza, ano 2004.

Non obstante, en Galicia este modelo de cooperacion e coordinacion
vertical e horizontal xa non existe: a Comision Galega Interinstitucional do
Menor e as Comisions Interinstitucionais sobre o Menor (de ambito provin-
cial e local) foron derrogadas polo Decreto 184/2008, do 24 de xullo, polo
que a slia vez se creou o Observatorio Galego da Infancia. Quedaron derro-
gados concretamente os capitulos VI e VII, artigos 121 a 131, do Decreto
42/2000, do 7 de xaneiro, polo que se refunde a normativa reguladora
vixente en materia de familia, infancia e adolescencia, que regulan as
comisions de ambito autondmico, provincial e local, e as sGas funcions
seran competencia, entre outras, do novo drgano colexiado. Pero tal e
como se recolle no propio decreto, isto non é exactamente asi. Exemplo:

a) No punto “Realizar estudos e informes técnicos de diagnose da
situacion da infancia”, co cambio pérdese o enfoque de que debe
efectuarse dende unha perspectiva integral e interdisciplinar,
para ampliar o ambito de actuacion en Galicia e no mundo!!!

b) Respecto da actuacion coordinada entre os distintos departamen-
tos da Administracion, no novo decreto so se fala de “servir de
canle para este tipo de colaboracion”, pero limitao a

Administracion autonémica, co que se perde a coordinacion con
outras administracions, procurada e lograda nos ultimos 17 anos
e, por suposto, o caracter vinculante das propostas formuladas e
recollidas na Comision Interinstitucional.

A gran diferenza entre ambas as duas estruturas € que na CTI os acor-
dos adoptados entre as diferentes administracions (de caracter autonomi-
co, local ou provincial, e fosen do signo politico que fosen) eran de obriga-
do cumprimento, e no Observatorio non.

A necesidade dunha estrutura de maior rango que facilite actuacions
conxuntas entre diversos departamentos e/ou administracions podese apre-
ciar coa posta en funcionamento de mecanismos similares, paralelos e
mesmo superpostos, como o foi o Grupo Técnico Interdepartamental sobre
Menores en Risco, Desamparo e/ou en Conflito Social, creado o 27 de xuno
de 2003 entre as consellerias de Familia, Educacion e Sanidade.

Estes procederes o Unico que deixan de manifesto é a propia desco-
ordinacion entre os departamentos e, na busca mesma dunha ferramenta
que facilite a coordinacion, incorremos no despropodsito da descoordina-
cion.

V. DESENVOLVEMENTO, APOXEO E OCASO.

Houbo un par de elementos que condicionaron o funcionamento das
comisions que as abocaron a unha morte segura e un punto de inflexion que
anunciou o seu declive.

A Comision Técnica Provincial da Coruna xorde pola inquietude e por
iniciativa dun grupo de profesionais preocupados polo seu quefacer cotian
e tamén pola falta de respostas a problemas que afectan a infancia, que
semellan irresolubles por unha anquilosada burocracia administrativa. Era
preciso dinamizala. O reconecemento publico desta disposicion e volunta-
riedade recéllese no propio decreto da sla creacion, ao indicar que é con-
veniente aproveitar a experiencia de profesionais cun alto indice de cuali-
ficacion e tamén valorar “como moi positiva tal achega”.

As comisions doutras provincias tardaron en poferse en marcha
(ainda que tifan o dispositivo, foi preciso o mandato) porque inicialmente
non souberon ver o seu potencial: non partiu das slas necesidades, non
foron consultados, non llelo explicaron e concibirono como algo imposto,
unha estrutura suplementaria que lles faria perder tempo para non chegar
a nada.

O seguimento do seu funcionamento non estaba previsto, pero si se
recollia no decreto a periodicidade prevista das reunions:

a) Comision galega: con caracter ordinario, 2 veces ao ano, e con
caracter extraordinario, cando se considere oportuno mediante
convocatoria feita polo seu presidente.

b) Comisions provinciais: con caracter ordinario, 3 veces ao ano, e
con caracter extraordinario, cando se considere oportuno median-
te convocatoria feita polo seu presidente.

Pero nada se especificou en canto a contidos, analise, seguimento,
grao de cumprimento... e, polo tanto, non habia avaliacion.

Existen actas detalladas das reunions celebradas pola Comision
Provincial da Coruna (o que facilitou que, por proximidade, tivésemos acce-
so a elas e favoreceu a tarefa de investigacion), pero descoiecemos se exis-
ten actas das comisions das demais provincias e mesmo da autonomica, co
que datos como a composicion da comision, a frecuencia das reunions, os
temas tratados, as propostas formuladas ou os logros obtidos non poden
terse en conta para unha analise.

E ainda que non poidan ser extrapoladas as conclusions, quizais a
analise que efectuemos da Comision da Coruia poida ter algunha correla-
cion co acontecido nas demais comisions.

Coa entrada en vigor do Decreto 42/2000, as comisions provinciais
pasan a adscribirse as respectivas delegacions provinciais da Conselleria de
Familia e Promocion do Emprego, Muller e Xuventude. A partir de ai, con-
corren unha serie de feitos que deben ser valorados:

a) As actas reflicten que a comision se reline cunha periodicidade
anual.

b) Tamén reflicten as persoas convocadas e os asistentes e detécta-
se un descenso relevante de convocatoria e, xa que logo, de asis-
tencia de técnicos, e o conseguinte incremento de representantes
burocraticos. Mesmo se aprecia certo afastamento do ambito
local.

c) En xeral, os contidos abordados expoiense non como temas que
se han tratar na busca de solucions, senon que se fai especial fin-
capé en resaltar os recursos e/ou 0s programas que ten ou pon en
marcha a conselleria convocante e, se acaso, en discutir propos-
tas de melloras en pequenos detalles para a sta aplicacion.

Isto non quere dicir que non se abordasen temas importantes e utili-
zouse mesmo como mecanismo de busca de solucions en problematicas de
especial relevancia e incidencia na Conselleria de Familia, como o caso de
menores estranxeiros non acompanados (MENAS) e o absentismo escolar.
Mesmo neste caso, convocouse a Ultima reunion da CTI provincial en véspe-
ras da sUa derrogacion, coa finalidade de asentar unhas modificaciéns pro-

postas ao documento de protocolo de absentismo escolar. O “Protocolo de
actuacion para o absentismo escolar na provincia da Coruia” xorde como
documento de traballo da Subcomision Especializada na Tematica de
Escolarizacion da CTI Provincial, foi implementado en todos os centros edu-
cativos da provincia dende o ano 1999, e segue vixente a dia de hoxe.

O abandono da tecnocracia derivou nunha fase de letargo e posterior
decadencia e a Comision Técnica Interinstitucional do Menor deixou de ser
un dispositivo de promocién do cambio, busca de solucions sobre a base dun
traballo coordinado e consensuado, para converterse nun mecanismo de
publicitacion da propia conselleria, onde os aspectos formais, pero baleiros
de contidos, cobraban importancia.

E UNHA FRASE PARA A REFLEXION CRITICA

Imos contracorrente, ou somos pioneiros e adiantados aos tempos?
Somos visionarios, e as formulacions mais modernas de coordinacion verti-
cal e horizontal quedaran obsoletas e faltas de contidos nuns poucos anos?
Se é asi, argumentémolo e fagamosllelo chegar aos xestores das politicas
europeas, e asi evitaremos condenar ao fracaso os nosos paises vecifos.
Sexamos solidarios e compartamos o noso conecemento!

Non é suficiente loitar por uns obxectivos xustos, senon con métodos
correctos. E preciso analizar e criticar, para avanzar, para seguir cara a
adiante, non para ir cara a atras.

A Coruna, 8 de decembro de 2011

BIBLIOGRAFIA:

» Constitucion espanola (BOE 311, do 29 de decembro do 1978).

e Lei 6/1997, do 14 abril, de organizacion e funcionamento da
Administracion xeral do Estado (BOE 90, do 15 de abril de 1997).

o Lei 30/1992, do 26 de novembro, de réxime xuridico das administracions
publicas (BOE 285, do 27 de novembro de 1997).

o Lei organica 1/1981, do 6 de abril, Estatuto de autonomia de Galicia
(BOE 101, do 28 de abril do 1981).

o Lei 7/1985 reguladora das bases de réxime local (BOE 80, do 3 de abril
de 1985).

o Lei 3/1997 galega da familia, infancia e adolescencia (DOG 118, do 20
de xuno de 1997).

o Decreto 437/1990, do 6 de setembro, polo que se crean as Comisions
Técnicas Interinstitucionais do Menor (DOG 186, do 6 de setembro de
1990).

>9)



» Decreto 120/1992, polo que se crea a Comision Galega Interinstitucional
do Menor (DOG 96, do 21 de maio de 1992).

o Decreto 134/1994, do 13 de maio, polo que se modifican os dous decre-
tos anteriores e a Orde do 19 de marzo de 1996, pola que se establece
a composicion da Comision Galega Interinstitucional do Menor (DOG 99,
do 25 de maio de 1994).

e Decreto 42/2000, do 7 de xaneiro, polo que se refunde a normativa
reguladora vixente en materia de familia, infancia e adolescencia (DOG
76, do 26 de abril de 2000).

o Decreto 184/2008, do 24 de xullo, polo que se crea o Observatorio
Galego da Infancia e derroganse os capitulos VI e VII (artigos 121 a 131)
do Decreto 42/2000 (DOG 169, do 2 de setembro de 2008).

OUTROS DOCUMENTOS:

o Actas da Comisidn Interinstitucional sobre o Menor da provincia da
Coruna.

« Informes dos grupos de traballo, estudo e discusion das diferentes sub-
comisions tematicas da Comision Provincial da Corufa.

» “Recomendacions da Conferencia Tripartita sobre Aglomeracions da
Confederacion Suiza”. Estudos e Documentos do Ministerio de
Administracions PUblicas. MAD 2007.



